ՀԻՄՆԱՎՈՐՈՒՄ
Քաղաքացիական և ծառայողական զենքի և ռազմամթերքի քրեագիտական պահանջները հաստատելու մասին ՀՀ կառավարության որոշման նախագծի վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը   

Նախագծի ընդունումը պայմանավորված է Զենքի մասին օրենքում փոփոխություն և լրացում կատարելու մասին 06.06.2019թ. ՀՕ-48-Ն օրենքի ընդունմամբ և ՀՀ վարչապետի 15.08.2019թ. Զենքի մասին» օրենքում փոփոխություն և լրացում կատարելու մասին» օրենքի կիրարկումն ապահովող միջոցառումների ցանկը հաստատելու մասին թիվ 1130-Ա որոշմամբ հաստատված միջոցառումների ցանկի 1-ին կետի կատարումը ապահովելու անհրաժեշտությամբ: 
Նախկինում քաղաքացիական, ծառայողական զենքի և դրա փամփուշտների քրեագիտական պահանջները սահմանվում էր ՀՀ ներքին գործերի նախարարի 01.12.2000թ. Քաղաքացիական ու ծառայողական զենքին և դրա փամփուշտներին ներկայացվող քրեագիտական պահանջները սահմանելու մասին թիվ 482 հրամանով: Հաշվի առնելով, որ 06.06.2019թ. Զենքի մասին օրենքում կատարված փոփոխությունները, անհրաժեշտություն է առաջացել ՀՀ ներքին գործերի նախարարի 01.12.2000թ. թիվ 482 հրամանով սահմանված չափորոշիչներն այսուհետ հաստատել ՀՀ կառավարության որոշմամբ, իսկ ՀՀ ներքին գործերի նախարարի նշված հրամաննը ուժը կորցրած ճանաչել:
2.Կարգավորման նպատակը և բնույթը
Նախագծի ընդունման նպատակն է ապահովել ՀՀ վարչպետի 15.08.2019թ. թիվ 1130-Ա որոշման կատարումը և գործող կարգը համապատասխանեցնել «Զենքի մասին» օրենքին:
Քաղաքացիական և ծառայողական զենքի և ռազմամթերքի քրեագիտական պահանջները հաստատելու մասին ՀՀ կառավարության որոշման ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
3. Նախագծի մշակման գործընթացում ներգրավված ինստիտուտները և անձինք 
Նախագիծը նախապատրաստվել է ՀՀ ոստիկանության կողմից:
4. Ակնկալվող արդյունքը
Որոշման նախագծի քաղաքացիական և ծառայողական զենքի և ռազմամթերքի քրեագիտական պահանջները կհաստատվի ՀՀ կառավարության որոշմամբ՝ համապատասխանեցնելով գործող օրենքի պահանջին:
ՀՀ ՈՍՏԻԿԱՆՈՒԹՅՈՒՆ
